
Ang Bagong Coverage ng Medicare para sa De-resetang Gamot

Simula sa ika-1 ng Enero 2006
Malapit nang mag-alok ang Medicare ng insurance coverage para sa mga de-resetang
gamot sa pamamagitan ng mga plano ng Medicare para sa de-resetang gamot. Ang mga
kompanya ng seguro at ibang mga pribadong kompanya ay makikipagtulungan sa
Medicare upang ialok ang mga planong ito. Ang mga planong ito ay tutulong sa iyo na
makatipid sa iyong mga gastos sa de-resetang gamot. Ang medikal praktis ay mas lalo na
ngayon umaasa sa bagong drug therapies upang gamutin ang mga matagalang
kondisyon habang tumataas ang mga sariling gastos sa mga gamot.

Upang makuha ang coverage na ito para sa de-resetang gamot, ikaw ay dapat pumili at
magrehistro sa isang plano ng Medicare para sa de-resetang gamot na tumutupad sa
iyong mga pangangailangan. Ito ang paraan upang makapaghanda at makinabang sa
bagong opsyon na ito.

Basahin ang iyong kasalukuyang coverage para sa seguro sa kalusugan. Saklaw ba
nito ang mga de-resetang gamot? Ano ang iyong mga sariling gastos sa gamot?

Gumawa ng listahan ng mga pangalan, dosis, at presyo ng mga de-resetang gamot
na ginagamit mo. Dahil iba’t-iba ang mga gamot na sinasaklaw ng iba’t-ibang mga
plano, makakatulong ito sa iyong pumili ng isang plano na tumutupad sa iyong
mga pangangailangan sa de-resetang gamot.

Kung limitado lamang ang iyong kinikita, abangan sa iyong mga sulat sa summer
(tag-inít) na ito ang isang aplikasyon para makakuha ng karagdagang tulong sa
pagbayad sa plano ng Medicare para sa de-resetang gamot. Oras na matanggap
mo ang aplikasyon, kumpletohin at ibalik ito. Milyun-milyong mga tao ang
magiging kwalipikado para sa isang plano ng Medicare para sa de-resetang gamot
kung saan kaunti lamang o walang mga premium o deductible (mababawas), at
mababa ang mga copayment (kabahaging bayad) na babayaran. Maaaring isa ka sa
mga taong ito.

Kung ikaw ay may coverage para sa de-resetang gamot dahil sa isang dating
pinaglilingkuran o unyon, kausapin ang tagapangasiwa ng iyong mga benepisyo.
Maaaring naiiba para sa iyo ang coverage ng Medicare para sa de-resetang gamot.

Basahin ang mga sumusunod para sa karagdagang impormasyon tungkol sa mga
plano ng Medicare para sa de-resetang gamot.

Kung hindi ka gumagamit ng maraming mga de-resetang gamot ngayon, dapat mo pa
rin pag-isipan ang sumali. Habang tumatanda ang karamihan ng mga tao, mas
nangangailangan sila ng mga de-resetang gamot upang manatiling malusog. Para sa
karamihan ng mga tao, ang pagsali ngayon ay nangangahulugang mas mababa ang
babayaran mong premium buwan-buwan kaysa kung maghihintay kang sumali sa ibang
panahon.

Sino ang maaaring sumali?
Kahit sinumang may Part A at/o Part B ng Medicare ang maaaring sumali sa isang plano 
ng Medicare para sa de-resetang gamot na inaalok sa kanilang lugar. Kung ikaw ay nasa
isang Medicare Advantage Plan (tulad ng isang HMO o PPO), maaaring may inaalok
ding coverage para sa de-resetang gamot ang iyong plano.

✔

✔

✔

✔

✔

200511189_11103_Tag.qxd  11/17/05  5:39 PM  Page 1



CMS Pub. No. 11103-T (2 page)
March 2005

Kailan ako maaaring sumali?
Kung ikaw ay kasalukuyang mayroong Part A at/o Part B ng Medicare, maaari kang
sumali sa isang plano ng Medicare para sa de-resetang gamot sa pagitan ng ika-15 ng
Nobyembre 2005 at ika-15 ng Mayo 2006. Kung sumali ka bago lumipas ang ika-31 ng
Disyembre 2005, ang iyong coverage para sa plano ng Medicare para sa de-resetang gamot
ay magsisimula sa ika-1 ng Enero 2006, at wala ni isang araw ng coverage ang mawawala
sa iyo. Kung sumali ka pagkatapos noon, ang iyong coverage ay magkakabisa sa unang
araw ng buwan pagkatapos ng buwan ng iyong pagsali. Kung sumali ka sa isang plano ng
Medicare para sa de-resetang gamot pagkatapos ng ika-15 ng Mayo 2006, malamang na
magbabayad ka ng mas mataas na buwanang premium maliban kung sa kasalukuyan ay
mayroon kang plano ng gamot na sumasaklaw man lamang sa sinasaklaw ng plano ng
Medicare para sa de-resetang gamot. Subali’t kakailanganin mong bayaran ang mas mataas
na premium na ito hangga’t mayroon kang plano ng Medicare para sa de-resetang gamot. 

Magkano ba ito?
Tulad ng ibang insurance (seguro), kung sumali ka, magbabayad ka ng buwanang
premium (karaniwang mga $32.20 sa 2006) at isang taunang deductible (hanggang
$250 sa 2006). Magbabayad ka rin ng bahagi ng gastos ng iyong mga de-resetang
gamot, kabilang ang isang copayment o coinsurance. Iba-iba ang mga gastos, depende sa
kung aling plano ng gamot ang pipiliin mo. Ang ilang mga plano ay maaaring magbigay
ng mas malawak na coverage at mga karagdagang gamot na may mas mataas na
buwanang premium. Kung kaunti lamang ang iyong kinikita at mga pag-aari, at ikaw ay
kwalipikado para sa karagdagang tulong, maaaring hindi mo na kailangang magbayad
ng premium o deductible.

Kailan ako makakakuha ng karagdagang impormasyon?
Makakakuha ka ng detalyadong impormasyon tungkol sa mga plano ng Medicare para
sa de-resetang gamot sa iyong lugar sa fall (taglagás) ng 2005. Sa buong 2005, ang
Medicare ay magbibigay ng pangkalahatang impormasyon upang tulungan kang
maghanda, kabilang ang kung paano pumili at sumali sa isang plano na tumutupad sa
iyong mga pangangailangan. Sa fall (taglagás) ng 2005,
• matatanggap mo ang handbook na “Medicare & You 2006” (“Ang Medicare at Ikaw

2006”) sa koreo. Magbibigay ito ng listahan ng mga plano ng Medicare para sa de-
resetang gamot na makukuha sa iyong lugar. 

• makakakuha ka ng libreng impormasyon para sa iyo mismo sa www.medicare.gov sa
web, o sa pamamagitan ng pagtawag sa 1-800-MEDICARE (1-800-633-4227)
upang makakuha ng tulong sa pagpili ng plano na tumutupad sa iyong mga
pangangailangan.

• makakakuha ka ng libreng counseling (pagpapayo) para sa iyo mismo mula sa iyong
State Health Insurance Assistance Program (Programa ng Estado para sa Tulong sa
Seguro sa Kalusugan) (SHIP), at sa ibang mga organisasyon sa lugar o mga
organisasyon sa komunidad. Tawagan ang 1-800-MEDICARE upang 
makuha ang telepono ng SHIP na pinakamalapit sa iyo.

200511189_11103_Tag.qxd  11/17/05  5:39 PM  Page 2

http://www.medicare.gov
http://www.medicare.gov/publications/pubs/pdf/10050.pdf
http://www.medicare.gov/publications/pubs/pdf/10050.pdf
http://www.medicare.gov/Publications/Pubs/pdf/11103.pdf

